
Annotatsiya. Mazkur maqola boʻlajak  oʻqituvchilarida tadqiqotchilik kompetensiyasini 
kognitiv faoliyat asosida rivojlantirish,tadqiqotchilik faoliyatiga ijodiy yondoshish, kognitiv 
kompetensiyalarni shakllantirish va tadqiqotchilik, tadqiqotchilik kompetensiyalari, kognitiv 
kompetensiya tushunchalari va ularning mazmun mohiyatini ochib berish hamda pedagogik shart 
sharoitlarini takomillashtirishga qaratilgan. 

Kalit soʻzlar,  tadqiqot, tadqiqotchilik ,tadqiqotchilik kompetensiyalari, kompetensiya, 
qobiliyat, ijod, “ijodiy” va “qidiruv” kognitiv, kognitiv kompetensiyalar, bilish faolyati, 
tadqiqotchilik faoliyati 

Bugun jahonda taʻlim tizimini modernizatsiyalash sharoitida boʻlajak oʻqituvchilarni 
tadqiqotchilik kompetensiyalarini kognitiv faoliyat asosida  shakllantirish muhim sanaladi. 
Boʻlajak  oʻqituvchilarini oʻqitishda tadqiqot, tadqiqotchilik, tadqiqotchilik kompetensiyalari, 
kognitiv kompetensiyalarni shakllantirish orqali ularni ilmiy faoliyatga yoʻnaltirish va kelajakdagi 
oʻqituvchilik faoliyatlarida maktab oʻquvchilarida ham tadqiqot koʻnikmalarini shakllantirishga 
hizmat qiladi. 

Tadqiqot, tadqiqotchilik, tadqiqotchilik kompetensiyalari, kompetensiya, kognitiv, 
kognitiv kompetensiyalar haqida o‘zbek tilining izohli lug‘atlari, pedagogik lugʻatlar, pedagogik-
psihologik tadqiqotchilar va olimlarining fikr mulohazalarini qisqacha koʻrib chiqamiz  

Dastlab “tadqiqot” va “tadqiqotchilik” soʻzlarining ma’nosiga e’tibor qaratish maqsadga 
muvofiq. 

“Oʻzbek tilining izohli lugʻati”da tadqiqot arabcha soʻz boʻlib, “1 tadqiq ishi, tekshirish, 
oʻrganish; 2 ilmiy tekshirish ishining natijasi; tadqiqotchilik “tadqiqot bilan mashgʻul boʻlish, 
tadqiqot ishlari” tarzida taʻrif beriladi. 

Pedagogik lugʻatlarda fandan kelib chiqqan holda ʻtadqiqot metodiʻ deb taʻrif beriladi. 
Tadqiqot metodi – borliq hodisalarini amaliy-nazariy jihatdan anglash hamda oʻrganishning yoʻl-
yoʻriq, tadbir va usullari. Tadqiqotchi – ilmning u yoki bu sohasida tadqiqot ishi bilan 
shugʻullanuvchi mutaxassis. Tadqiqot metodi – 1) bilimlarning ijodiy qoʻllanishini taʻminlash 
metodi; 2) ilmiy bilish metodlarini izlash jarayonida ularning oʻzlashtirilishiga qaratilgan metod. 
Tajriba- pedagogik voqelikni amaliy jihatdan hissiy-empirik bilish jarayoni.  

Lugʻatlardagi taʻriflardan koʻrinib turibdiki tadqiqot ilmiy bilish jarayoniga ijodiy 
yondashish demakdir. 

Tadqiqot va tadqiqotchilikning maqsadi talabalaming ilmiy kashfiyotlari emas, balki 
ularning shaxsiy fazilatlarini rivojlantirishdir. Talabalarni tadqiqotchilik faoliyatiga jalb 
qilinganda, ularning qobiliyatini, ularni qiziqtirgan masalalarni turli fan sohalarida chuqur 
oʻrganish motivatsiyasini hisobga olish zarur. 

“Tadqiqot faoliyati” iborasidagi muhim soʻz bu-tadqiqotdir. “Tadqiqot” tushunchasining 
talqini turli lugʻatlarda va ilmiy manbalarda uchraydi. Izohli lugʻatda taʻkidlanganidek, tadqiqot 
olimlar tomonidan qandaydir hodisa, muammoni oʻrganadigan harakat demakdir. Ilmiy 
tekshirish ishining natijasidir. 

Kompetensiya – u yoki bu soha boʻyicha bilimdonlik. 

Ta’limga kompetensiyaviy yondashuv esa oʻquvchilarda ilmga chanqoqlik, izlanuvchanlik, 
yangilik yaratishga intilish hislatlarini tarbiyalaydi. Kompetensiya tushunchasi lotincha 
“competentia” soʻzidan kelib chiqqan boʻlib, izohli lugʻatda “qonunan ega”, “haqdor” degan 
ma’noni anglatadi, umumiste’molda keng ishlatiladigan “qobiliyat”, “koʻnikma,” “iqtidor” 
tushunchalariga yaqin turadi . Kompetentlik atamasi esa muayyan turdagi kompetensiyaga ega, 
izlanishga layoqatli, oʻz sohasini biladigan, uni boshqalarga taqdim etishni oʻrgataladigan 
“mahorat sohibi” maʻnolarini beradi  

“Kompetentlik” (ingl. “competence” – “qobiliyat”) – faoliyatda nazariy bilimlardan samarali 
foydalanish, yuqori darajadagi kasbiy malaka, mahorat va iqtidorni namoѐn eta olish 
“Kompetentlik” tushunchasi taʼlim sohasiga psixologik ilmiy izlanishlar natijasida kirib kelgan. 
Psixologik nuqtayi nazardan kompetentlik “noanʼanaviy vaziyatlar, kutilmagan hollarda 
mutaxassisning oʻzini qanday tutishi, muloqotga kirishishi, raqiblar bilan oʻzaro munosabatlarda 
yangi yoʻl tutishi, noaniq vazifalarni bajarishda, ziddiyatlarga toʻla maʼlumotlardan foydalanishda, 
izchil rivojlanib boruvchi va murakkab jarayonlarda harakatlanish rejasiga egalik”ni anglatadi. 

Kompetensiya (lotincha competencia) inson yaxshi xabardor, bilim va tajribaga ega 
masalalar doirasini ifoda etadi. “Kompetensiya” atamasi 1965-yilda ilk bor N.Xomskiy tomonidan 
qoʻllanilgan. U oʻzining “Sintaksis nazariyasi aspektlari” deb nomlangan asarida faoliyatning ideal 
sharoitlarida oʻz ifodasini topadigan ayrim ideallashgan obyektlarga tavsiflashga (N.Xomskiy 
boʻyicha: tilni oʻrganishda muloqotning ideal sharoitlarida) xizmat qiladigan “kompetensiya” 
tushunchasini qoʻllashni taklif etgan. Asarning “Yaratuvchan grammatika lingvistik kompetensiya 
nazariyasi sifatida” deb nomlangan bobida N.Xomskiy kompetentlik tushunchasiga murojaat 
qilmaydi, biroq kompetensiyaning biror narsa haqidagi bilimlar (N.Xomskiy boʻyicha: “oʻzining 
tilida soʻzlovchi-tinglovchining bilimlari”) asosida nimanidir qoʻllash olish (tildan real 
foydalanish) – bular birbiridan tubdan farq qiladigan tushuncha ekanligini asoslab bergan . 

Kompetensiya (lotincha soʻz boʻlib, erishaman, toʻgʻri kelaman maʼnolarini bildiradi) – 
subyektning maqsadni qoʻyish va unga erishish uchun tashqi va ichki zahiralarni samarali birga 
tashkil qila olishlikka tayyorgarligi, boshqacha qilib aytganda, bu subyektning muayyan kasbiy 
masalalarni yecha olishga shaxsiy qobiliyatidir. 

Kompetensiya soʻzining inglizcha lugʻaviy maʻnosidan kelib chiqib  ‘‘qobiliyat’’ 
tushunchasini koʻrib chiqamiz. 

Qobiliyat - 1. Biror ishga qobillik, yaroqlilik, biror ishni bajara, qila olish xususiyati, 
layoqati. 2. Isteʼdod, talant. 

Qobiliyat - mayl, kizikish, moyillik, sodiqlik, tarafdorlik, layoqat, qobillik, qodirlik. 1. Bilim, 
ko‘nikma, malakalardan farqli ularoq, shaxsning muayyan faoliyat yuzasidan layoqati va uning 
ish uddalay olishidagi subyektiv shart-sharoitlarni ifodalovchi individual ruxiy va jismoniy 
xususiyatlari. 2. Isteʼdod, talant.  O‘zbek tilining izoxli lug‘atida qobilyatga shunday taʻrif berilgan. 
Pedagogik lugʻatlarda qobilyat va ijod,ijodkorlik tushunchalarini koʻrib chiqamiz. 

 Qobiliyat - oʻquvchi yoki talabaning individual salohiyati, imkoniyatlari ifodasi. Qobiliyat 
bilimdan keskin farqlanadi, bilim mutolaa natijasi hisoblanadi. 

Ijod – oʻquvchi va talabaning yaratuvchiligi, kashfiyoti. Ijodiy izlanish – pedagog 
boshchiligida qoʻyilgan muammolar, masalalarni yechish yoʻllarini faol izlashni tashkil etishga 
xizmat qiladigan usuli. 

Kognitiv – shaxsning mustaqil fikrlash jarayoni. Kognitiv taʻlim – alohida iqtidorli bolalarga 
taʻlim-tarbiya. Kognitiv uslub – 1) shaxsning bilish jarayoni strategiyasida qoʻllaydigan oʻziga xos 
bilish xususiyatlari; 2) maxsus tanlangan testlar toʻplamiga koʻra nazorat qilish usuli yoki xususiy 
bilish koʻrsatkichlari majmui. 

“Kognitiv” tushunchasi “bilish”, “bilish faoliyati” bilan birga qoʻllaniladi. Kognitiv 
kompetentlikning zaruratini asoslashdan avval “bilish” tushunchasiga qisqacha toʻxtalib oʻtamiz. 

Bilish – bu obyektiv borliq tavsifining ongdagi ifodasidir. U his tuygʻular (boshqa odam 
ruhiyatidagilarni his qilish)da, fikrlar (fikrlash)da, til (interpretatsiya)da va xatti-harakat 
(maqsadga erishish boʻyicha harakatlar)da namoyon boʻladi. 

Talabalarda kognitiv kopetensiyalarni shakllantirish talabalarda tadqiqotchilik faoliyatini 
tashkil etish ilmiy jihatdan yondashish, shaxsning oʻzlashtirgan bilim, malaka, tajribasiga tayanish 
va yaratuvchanlik sifatlari tamkomillashtirish boy moddiy-texnik bazani taqozo etadi. Bu taʻlim 
muassasalarining tegishli adabiyotlar, laboratoriya xonasi va loboratoriya jihozlar bilan 
taʻminlanganlik darajasiga bogʻliq holda nomoyon boʻladi. 

Tadqiqot va tadqiqotchilikning maqsadi talabalaming ilmiy kashfiyotlari emas, balki 
ularning shaxsiy fazilatlarini rivojlantirishdir. Talabalarni tadqiqotchilik faoliyatiga jalb 
qilinganda, ularning tadqiqotchilik, kompetensiyalarini, kognitiv kompetensiyalarini, kognitiv 
faolyatini, qobiliyatini, va ularni qiziqtirgan masalalarni turli fan sohalarida chuqur oʻrganish 
motivatsiyasini hisobga olish zarur. 

